
შესავალი
წინამდებარე აუდიტის ანგარიშის თემაა საქართველოს შრომის, ჯანმრთელობისა და სოციალური დაცვის მინისტრის ბრძანებით დამტკიცებული აუდიტის 2018 წლის წლიური გეგმის მე-4 საკითხის მე-3 ნაწილი. აუდიტის მეთოდი გულისხმობს საკითხის სისტემურ შემოწმებას. 
სისტემური აუდიტის ამოცანად, მისი სახელმძღვანელოს მიხედვით[footnoteRef:1], განსაზღვრულია შიდა კონტროლის სისტემების ადექვატურობის და ეფექტურობის შეფასება დაწესებულების საერთო კონტროლის გარემოს კონტექსტში.  [1:  სისტემური აუდიტის სახელმძღვანელო, 2015 წელი, ივნისი] 

პირველ რიგში, ეს უნდა განხორციელდეს კონტროლის გარემოს და კონტროლის მექანიზმების (კონტროლების) შემოწმებითა და შეფასებით.  აღნიშნულში იგულისხმება ხელმძღვანელობის მიერ განხორციელებული კონტროლი დაგეგმვის, წარმართვის და მონიტორინგის სფეროში, რაც შემდგომ ეტაპზე, უკვე მოიცავს კონკრეტულ პროცესებს და ქვეპროცესებს დაწესებულების ყველა სტრუქტურულ ერთეულსა თუ მთლიანად მის სისტემაში.
როგორც ცნობილია, ძირითად მიზნებსა და კონტროლის პრინციპებს შეიმუშავებს დაწესებულების უმაღლესი ხელმძღვანელობა, რომელიც პასუხისმგებელი და ანგარიშვალდებულია მთლიანად შიდა კონტროლის სისტემის ფუნქციონირებაზე. 
შიდა კონტროლის სისტემა მოიცავს პოლიტიკას, პროცედურებს და ზომებს, რომლებსაც ახორციელებენ დაწესებულებაში მომუშავე მენეჯერები იმ რისკების სამართავად, რომლებმაც გრძელვადიან პერსპექტივაში, შესაძლოა საფრთხე შეუქმნან დაწესებულებას მის წინაშე არსებული მიზნების მიღწევაში.
სისტემური აუდიტის მეთოდოლოგია იყენებს რისკზე დაფუძნებულ მიდგომას, რაც გამოიხატება შერჩეული პროცეს(ებ)ის მნიშვნელოვან რისკებზე ფოკუსირებას. აღნიშნული მიდგომა გამოიყენება შიდა აუდიტორული შემოწმების სრული ციკლის დროს, დაგეგმვიდან ანგარიშის მომზადებამდე.
აუდიტის ჯგუფისათვის, აღნიშნული აუდიტის პროცესში, პირველი რიგის ამოცანად განისაზღვრა წინასწარი აუდიტის ჩატარება აუდიტის თემაზე, რაც გულისხმობდა შესაძლო რისკებზე დაფუძნებით, იმ კითხვების ნუსხაზე ჩამოყალიბებას, რომლებზე პასუხის გაცემაც შეძლებდა არსებული სისტემური კონტროლ(ებ)ის ნაკლოვანებების მიგნებებზე და მათი აღმოფხვრის გზებზე რეკომენდაციების შემუშავებაზე ორიენტირებას. შესაბამისად, ეს უკანასკნელი უნდა გამხდარიყო კონტროლ(ებ)ის შეფასების მექანიზმიც.

ანგარიში დაიყო თავებად:
თავი I - აუდიტის მიზანი. ამ თავში მოხდა აუდიტის ძირითად მიზანზე შეთანხმება და აუდიტის კითხვებზე ჩამოყალიბება;
თავი II - ინფორმაციის შეგროვება. აუდიტის განხორციელების მეორე ეტაპია, როდესაც ხდება სამიზნე ინფორმაციის განსაზღვრა და სისტემის მონაწილეებისაგან გამოთხოვა;
თავი III - კლასიფიკაცია. მესამე ეტაპი, როდესაც ხდება ინფორმაციის კლასიფიცირების პროცესი, რაც მდგომარეობს აუდიტის კითხვებზე პასუხების მიღებასა და მისი გამოყენების ხარისხის განსაზღვრაში;
თავი IV - ანალიზი. მეოთხე ეტაპია და გულისხმობს დაკლასიფიცირებული პირველადი დოკუმენტაციის ტესტირებას;
თავიV - ანგარიშგება. ბოლო, მეხუთე ეტაპი, რომელიც წარმოადგენს ტესტირების  შედგეგების ასახვას ძირითადი მიგნებების სახით და ხარისხიანი  და ეფექტური შედეგების მომტანი რეკომენდაციების გაცემის პროცესს.




















თავი  I

აუდიტის მიზანი 
	აუდიტის მიზნად განისაზღვრა სფეროში ძირითადი რისკების გამოვლენა და იმ მთავარი კითხვების დასმა, რომლებზე პასუხის გაცემითაც სამინისტროს უმაღლესი ხელმძღვანელობა დაინახავს ნათელ სურათს სფეროში არსებული მდგომარეობის შესახებ, ხოლო შემდგომ კი - ამ საქმიანობაში მონაწილე მენეჯმენტს დაუსახავს მოქმედების სივრცეებს.  
	აუდიტის ჯგუფმა, განსაზღვრა ძირითადი რისკები, რაც გამოიხატა კითხვების მინიმალურ ნუსხაში, რომლების ტესტირებასაც უნდა უზრუნველეყო სისტემური ნაკლოვანებების მიგნებებზე ჩამოყალიბება და შესაძლებელი გაეხადა, ფინანსური და ადამიანური რესურსის რაციონალური გამოყენებით, ამ მიგნებების აღმოფხვრის რეკომენდაციებზე სრულად და/ან ნაწილობრივად ჩამოყალიბება. ამასთან, იქ სადაც ეს შესაძლებელი იქნებოდა, საკითხები უნდა განხილულიყო რაოდენობრივ, ხოლო სხვა ყველა შემთხვევაში, თვისებრივ ჭრილში.
ეს კითხვებია:
1. სამინისტროს სისტემაში შემუშავებულია თუ არა ერთიანი წესი/ფორმატი, რომელიც უზრუნველყოფს ავტოპარკის სისტემის მართვის დოკუმენტაციის იდენტურობას სისტემის ყველა მონაწილისათვის?  
2. სამინისტროს სისტემაში ავტოპარკის სისტემის მართვასთან დაკავშირებით გამოცემული ინდივიდუალურ-სამართლებრივი აქტები, არის თუ არა დაფუძნებული რაიმე სახით ნაწარმოებ, ფორმალიზებულ დოკუმენტებზე? მაგალითად, გავლილი მანძილების აღრიცხვის ჟურნალები, მიმართულებების შეთანხმებები, ოდომეტრის მაჩვენებლები, განმარტებითი ბარათები და ა.შ.?  
3. სამინისტროს სისტემაში ავტოსატრანსპორტო საშუალებების განპიროვნება და სამორიგეო დანიშნულებით გამოყენება, ხორციელდება თუ არა საქართველოს მთავრობის დადგენილებით განსაზღვრულ თანამდებობის პირ(ებ)ზე? 
4. სამინისტროს სისტემაში არის თუ არა შემუშავებული სამორიგეო  ავტოსატრანსპორტო საშუალებების გამოყენების შესახებ რაიმე წესი/ვალდებულება? 
5. სამინისტროს სისტემაში განპიროვნებულ და/ან  სამორიგეო დანიშნულების ავტოსატრანსპორტო საშუალებებზე პასუხისმგებელი პირ(ებ)ის შვებულებებში გასვლის პერიოდებში, მოქმედი კანონმდებლობის დაცვით, ხორციელდება თუ არა შესაბამისი ცვლილებები ბრძანებებში სხვა პასუხისმგებელი პირ(ებ)ის განსაზღვრის თაობაზე?
6. სამინისტროს სისტემაში ხომ არ არის შემთხვევები, როდესაც შესაბამისი საფუძვლების გარეშე ხორციელდება განპიროვნებული ავტოსატრანსპორტო საშუალებების გამართვა/გამოყენება პირის შვებულებაში ყოფნის პერიოდში?  
7.  სამინისტროს სისტემაში ფიქსირდება თუ არა შემთხვევები, როდესაც შესაბამისი საფუძვლების გარეშე, ხორციელდება განპიროვნებული ავტოსატრანსპორტო საშუალებების გამართვა/გამოყენება პირის სხვა სატრანსპორტო საშუალებით მივლინებაში ყოფნის პერიოდში?
8. სამინისტროს სისტემაში ფიქსირდება თუ არა შემთხვევები, როდესაც გამოსასვლელ და უქმე დღეებში, შესაბამისი საფუძვლების გარეშე, ხორციელდება ავტოსატრანსპორტო საშუალებების გამართვა დისლოკაციის ადგილიდან 30 კმ - ზე შორ მანძილზე? 
9. სამინისტროს სისტემაში ფიქსირდება თუ არა შემთხვევები, როდესაც  ორ და/ან მეტ ავტოსატრანსპორტო საშუალებაზე განსაზღვრულია ერთი პასუხისმგებელი პირი,  ხოლო საწვავ(ებ)ით ამ საშუალებების გამართვა ხორციელდება იმდენად არაგონივრულად მოკლე დროებში, რამაც შესაძლოა წარმოშვას ეჭვი ავტოსატრანსპორტო საშუალების არაუფლებამოსილი პირის მიერ გამოყენებაზე?
10.  ხდება თუ არა სამინისტროს სისტემის მიერ საწვავის შესყიდვის სერვისის სრული მოცულობით გამოყენება?  
ჩამოთვლილი კითხვების აბსოლუტური უმრავლესობა გამომდინარეობს საქართველოს მთავრობის 2014 წლის 6 თებერვლის N121 დადგენილების მოთხოვნებიდან, და მათზე ობიქტური პასუხების მიღებას უნდა ეჩვენებინა კონტროლ(ებ)ის ეფექტურობა. 
ამის შემდგომ, განისაზღვრა მომდევნო, ინფორმაციის შეგროვების  ეტაპი და ინფორმაციის წყაროები.










თავი  I I

ინფორმაციის შეგროვება

სამინისტროს ცენტრალური აპარატისა და მის კონტროლს დაქვემდებარებული საჯარო სამართლის იურიდიული პირებისაგან გამოთხოვილი იქნა შემდეგი მარწმუნებელი და მტკიცებულებების მახასიათებლების მქონე დოკუმენტაცია:  
· 2017 წლის ბრძანებები საწვავის ხარჯვის ლიმიტების დაწესების თაობაზე;
· 2017 წლის საშტატო ნუსხები;
· 2017 წლის ბრძანებები განპიროვნებულ და სამორიგეო ავტოსატრანსპორტო საშუალებებზე პასუხისმგებელი პირების მივლინებების შესახებ; 
· 2017 წლის ბრძანებები განპიროვნებულ და სამორიგეო ავტოსატრანსპორტო საშუალებებზე პასუხისმგებელი პირების  შვებულების შესახებ;
· 2017 წლის ბრძანებები  სტატუსის - „განპიროვნებული“ - მქონე ავტოსატრანსპორტო საშუალებებით მოსარგებლე თანამდებობის პირების შვებულებების შესახებ; 
· 2017 წლის მონაცემები ავტოსატრანსპორტო საშუალებების საწვავით გამართვის შესახებ - აგაი[footnoteRef:2]-ს სისტემის ამონაწერები; [2:  ავტომანქანის გამართვისა და ავტომატური იდენტიფიცირების სისტემა; ] 

· ავტოსატრანსპორტის ნაწილში 2017 წლის ინვენტარიზაციის შედეგები;
· პროცეს(ებ)ის აღწერის დოკუმენტები.
შეგროვებული ინფორმაციის დამუშავებამ განაპირობა შემდეგი, მისი კლასიფიცირების  ეტაპი.










თავი  I I I

კლასიფიკაცია
აუდიტის ძირითად კითხვებზე პასუხის გასაცემად განხორციელდა ინფორმაციის დაკლასიფიცირება: 
 ა) პირველ კითხვაზე პასუხს იძლევა - ბრძანებები საწვავის ხარჯვის ლიმიტების დაწესების თაობაზე (თვისებრივი ჭრილი);
ბ)  მეორე კითხვაზე პასუხს იძლევა - საწვავის ხარჯვის ლიმიტების განსაზღვრის თაობაზე და  პროცესის აღწერის დოკუმენტები(თვისებრივი ჭრილი);
გ) მესამე კითხვაზე პასუხს იძლევა - ბრძანებები საწვავის ხარჯვის ლიმიტების დაწესების თაობაზე და ავტოსატრანსპორტო საშუალებების ნაწილში 2017 წლის ინვენტარიზაციის შედეგები (თვისებრივი ჭრილი) ;
დ) მეოთხე კითხვაზე პასუხს იძლევა - პროცესის აღწერის დოკუმენტები (თვისებრივი ჭრილი);
ე) მეხუთე კითხვაზე პასუხს იძლევა - ბრძანებები განპიროვნებული ავტოსატრანსპორტო საშუალებებით მოსარგებლე თანამდებობის პირების შვებულებების შესახებ და ბრძანებები საწვავის ხარჯვის ლიმიტების დაწესების თაობაზე (თვისებრივი ჭრილი); 
ვ) მეექვსე კითხვაზე პასუხს იძლევა - ბრძანებები განპიროვნებული ავტომობილებით მოსარგებლე თანამდებობის პირების შვებულებების შესახებ, ბრძანებები საწვავის ხარჯვის ლიმიტების დაწესების თაობაზე  და აგაი-ს სისტემის ამონაწერები (თვისებრივი ჭრილი);
ზ) მეშვიდე კითხვაზე პასუხს იძლევა - ბრძანებები მივლინებების შესახებ,  ბრძანებები საწვავის ხარჯვის ლიმიტების დაწესების თაობაზე და აგაი-ს სისტემის ამონაწერები (თვისებრივი ჭრილი);  
თ) მერვე კითხვაზე პასუხს იძლევა - ბრძანებები საწვავის ხარჯვის ლიმიტების დაწესების თაობაზე და აგაი-ს სისტემის ამონაწერები (თვისებრივი ჭრილი);
ი) მეცხრე კითხვაზე პასუხს იძლევა - ბრძანებები საწვავის ხარჯვის ლიმიტების დაწესების თაობაზე და აგაი-ს სისტემის ამონაწერები (თვისებრივი ჭრილი);
კ) მეათე კითხვაზე პასუხს იძლევა - აგაი-ს სისტემის ამონაწერები და პროცესის აღწერის დოკუმენტები (თვისებრივი ჭრილი).

თავი  I V
ანალიზი
კლასიფიცირებული ინფორმაციის შესწავლა/ანალიზით პასუხი გაეცა აუდიტის კითხვებს, რომლებიც ანგარიშგების ნაწილში ჩამოყალიბდა, როგორც მიგნებები და მოხდა მისი დადოკუმენტირება შიდა აუდიტის დეპარტამენტის საქმიანობის ხარისხის უზრუნველყოფისა და გაუმჯობესების პროგრამით დამტკიცებულ ფორმებში (დანართი 7 - დოკუმენტის/ინფორმაციის ანალიზის ფურცელი და დანართი 9 - მიგნებების ფურცელი). 
პასუხი პირველ კითხვაზე
სახელმწიფო ავტოპარკის გადანაწილების, კლასიფიკაციისა და სამსახურებრივი ავტომანქანის შესყიდვის ან ჩანაცვლების წესს განსაზღვრავს  საქართველოს მთავრობის 2014 წლის 6 თებერვლის N121 დადგენილება, რომელშიც განმარტებულია მასში მოყვანილი ტერმინების მნიშვნელობა, განპიროვნებული ავტომობილებით მოსარგებლე თანამდებობის პირების ნუსხა, დაწესებულებები, რომლებზეც არ ვრცელდება განპიროვნებული ავტომობილებით სარგებლობის უფლება, სამორიგეო ავტომობილის რაოდენობის განსაზღვრისა და გამოყენების წესი, ავტომობილების კლასიფიკაციის წესი, დადგენილია ამ წესით განსაზღვრულისაგან განსხვავებულ პირობები.
ამა თუ იმ დაწესებულებაში/მის სისტემაში ავტომობილების განპიროვნება და/ან სამორიგეო ავტომობილის სტატუსის მინიჭება, საწვავის ლიმიტ(ებ)ის, პასუხისმგებელი პირ(ებ)ის განსაზღვრა და ა.შ. უნდა ხორციელდებოდეს მხოლოდ ამ დადგენილების მოთხოვნების სრულად გათვალისწინებით. აქედან გამომდინარე, უმჯობესი იქნებოდა სამინისტროს, საკუთარი სისტემისათვის, შეექმნა ერთიანი უნივერსალური ფორმა ავტოპარკის სისტემის სამართავად, საქართველოს მთავრობის დადგენილების მოთხოვნებთან შესაბამისობის დაცვით.
აქვე აღვნიშნავთ, რომ საავტომობილო პარკის სისტემის მართვის შესახებ დოკუმენტაციის შექმნისას, ერთმანეთთან იდენტურობის დაცვის მარეგლამენტირებელი რაიმე ნორმა არ არსებობს და არც მთავრობის აღნიშნული დადგენილება მოითხოვს ამას.   შესაბამისად, სამინისტროს სისტემის მონაწილეები, ამ საკითხებზე მუშაობის პროცესში, სარგებლობენ თავისუფალი არჩევანის პრინციპით. 
მნიშვნელოვანია, რომ შიდა აუდიტის დეპარტამენტი არ საუბრობს ამ უფლების  შეზღუდვაზე, მაგრამ აუცილებელია, როგორც მინიმუმ, ერთიანი განმარტებითი შინაარსის დოკუმენტის შექმნა, რათა ჩამოყალიბდეს ერთიანი ხედვა ამა თუ იმ საკითხთან დაკავშირებით.  ეს დოკუმენტი კი სავალდებულო უნდა გახდეს სისტემის თითოეული მონაწილისათვის, იმისათვის, რომ  სისტემის ერთიანობის ცნება  არ იქნას დარღვეული.
ამდენად, არსებობს რისკები, რომ სფეროში საქმისწარმოებისას შესაძლოა ადგილი ჰქონდეს საქართველოს მთავრობის დადგენილებით განსაზღვრულ ნორმებთან შეუსაბამო ჩანაწერებს, რაც ავტოსატრანსპორტო საშუალებების მიკუთვნებისა და მათზე პასუხისმგებელი პირების განსაზღვრის  დაურეგულირებლობის საფუძველი შეიძლება გახდეს. 
აღნიშნულ საკითხში კონტროლები მუშაობს არადამაკმაყოფილებლად. 
შესაბამისი გადაწყვეტილების მიღების შემთხვევაში, შესაძლებელი  იქნება სისტემისათვის დადგინდეს დოკუმენტაციის წარმოების ერთიანი სავალდებულო წესი ან, თუნდაც, მინიმალური ინფორმაციის  ნუსხა, რომელმაც მასში უნდა ჰპოვოს ასახვა. აღნიშნული უზრუნველყოფს ამ სფეროში კონტროლის მექანიზმის ჩამოყალიბებას, ხოლო მისი მუშაობა უზრუნველყოფს შეცდომებისა და უზუსტობების პრევენციას. შესაბამისად, გაიოლდება სფეროს ადმინისტრირება.

პასუხი მეორე კითხვაზე
იმისათვის, რომ უტყუარად დაედგინა, რა ტიპის რაოდენობრივ მაჩვენებლებს ეფუძნება ავტოპარკის სისტემის მართვასთან დაკავშირებით გამოცემული ინდივიდუალურ-სამართლებრივი აქტები, აუდიტის ჯგუფს არ დაუკლია მცდელობა სამუშაო ფაილებისა თუ ფორმალიზებული დოკუმენტების მოსაძიებლად, მაგრამ სამინისტროს სისტემის სუბიექტებმა, აუდიტის პროცესში, ვერ უზრუნველყვეს, ნებისმიერი ფორმისა და შინაარსის ვერც სამუშაო და ვერც ფორმალიზებული დოკუმენტაციის წარმოდგენა, რაც გახდებოდა მტკიცებულება იმისა, რომ საწვავის ლიმიტების დადგენა/გაანგარიშება მოხდენილია რაიმე ლოგიკის საფუძველზე. 
სისტემის მონაწილეების მიერ წარმოდგენილი პროცესების აღწერის დოკუმენტაციაში, უმეტეს შემთხვევებში განმარტებულია, რომ ორგანიზაციაში საწვავის ლიმიტები დაწესებულია წინა წლების გამოცდილების, თითოეული ავტომანქანის მიერ თვის განმავლობაში განსახორციელებელი აქტივობების და ავტომანქანის ტექნიკური პარამეტრების გათვალისწინებით, მაგრამ სწორედ ეს დოკუმენტაცია ვერ იქნა წარმოდგენილი სისტემატიზირებული სახით. ფრაგმენტული მონაცემები, რომლების გამოყენებაც საბოლოოდ მაინც არ დასტურდება, ვერ იქნებოდა აუდიტის ჯგუფის მიერ გათვალისწინებული. 
შესაბამისად, აუდიტის ჯგუფი ვერც უარყოფს და ვერც დაადასტურებს ზემოთ აღნიშნული განმარტების რეალობას, მხოლოდ გასათვალისწინებელია, რომ არსებობს ყველა გადაწყვეტილების ფორმალიზებისა და დაცვის ვალდებულება, სხვა შემთხვევაში ეს გადაწყვეტილება ვალიდურობას ვერ შეიძენს. 
შესაბამისად, იმ პირობებში, როდესაც აღნიშნულ ინფორმაციას არ აქვს  დოკუმენტის სახე მიღებული და არ ერთვის სამინისტროს სისტემაში საწვავ(ებ)ის ყოველთვიური ლიმიტების დადგენა/განსაზღვრის შესახებ ბრძანებების პროექტებს, არსებული სიტუაცია განხილულ უნდა იყოს, როგორც ხარვეზების შემცველი და შემუშავდეს მექანიზმები, რომლებიც უზრუნველყოფენ  ამ ხარვეზების აღმოფხვრას და გახდება ლიმიტების განსაზღვრის სისწორის მტკიცებულების დოკუმენტი. 

პასუხი მესამე კითხვაზე  
საქართველოს მთავრობის 2014 წლის 6 თებერვლის N121 დადგენილება მოიცავს „განპიროვნებული“ და „სამორიგეო ავტომობილების“ დეფინიციებს. შესაბამისად,  ორივე მათგანი ექვემდებარება გარკვეულ ლოგიკებს, რომელთა დაცვაც სავალდებულოა. 
სამინისტროს სისტემის რიგი წარმომადგენლების მხრიდან არ ხდებოდა, როგორც „განპიროვნებული“, ასევე „სამორიგეო“დანიშნულების ავტოსატრანსპორტო საშუალებებზე პასუხისმგებელი პირების განსაზღვრისას ზემოთ აღნიშნული მოთხოვნის სრულად დაცვა, რაც შესამჩნევი ხდება 2017 წლის საშტატო ნუსხების შესწავლისთანავე. 
ასე მაგალითად, ერთ შემთხვევაში ავტოსატრანსპორტო საშუალება განპიროვნებულია არასათანადო რანგის თანამდებობის პირზე, ხოლო სამორიგეო დანიშნულების ავტოსტრანსპორტო საშუალებებზე, სხვადასხვა შემთხვევებში, პასუხისმგებელ პირებად ბრძანებებით არიან დანიშნული პირები, რომლებსაც ამ დაწესებულებებში უკავიათ საკვანძო თანამდებობები და მორიგე მანქანის მძღოლობას ისინი არ/ვერ ითავსებენ. კერძოდ: სამორიგეო ტიპის ავტომანქანებზე პასუხისმგებელ პირებად განსაზღვრული არიან ობიექტის ხელმძღვანელის მოადგილე, განყოფილების უფროსი და/ან ზოგადად დეპარტამენტი, შესაბამისად,    დადგენილებით  განსაზღვრული სამორიგეო ტიპის ავტოსატრანსპორტო საშუალებების დანიშნულებიდან გამომდინარე, პასუხისმგებელ პირებად დანიშნული უნდა იყვნენ ამისათვის სპეციალურად შერჩეული პირები.
შესაბამისად, სამინისტროს სისტემაში  დანერგილი კონტროლები ვერ უზრუნველყოფენ  ავტომანქანების სარგებლობის ტიპიდან გამომდინარე შესაბამის პირებზე განპიროვნების/პასუხისმგებლობის დაკისრებასთან დაკავშირებული პროცესების ჯეროვან შესრულებას, რაც საქართველოს მთავრობის 2014 წლის  6 თებერვლის N121 დადგენილების მოთხოვნების დაუცველობის რისკის მატარებელია. 
  
პასუხი მეოთხე კითხვაზე
საქართველოს მთავრობის 2014 წლის 6 თებერვლის N121 დადგენილების მე-2 მუხლის „გ“ ქვეპუნქტის მიხედვით, სამორიგეო დანიშნულების ავტოსატრანსპორტო საშუალება გამოიყოფა დაკისრებული სამსახურებრივი მოვალეობის შესასრულებლად ყოველი კონკრეტული მოთხოვნის საფუძველზე დაწესებულების კონკრეტულ თანამშრომელზე. 
სისტემის წარმომადგენლების მიერ მოწოდებული პროცესების აღწერის დოკუმენტების მიხედვით, სამორიგეო ავტოსატრანსპორტო საშუალებებით  სარგებლობა ხორციელდება საჭიროებიდან გამომდინარე,  ზეპირსიტყვიერი და/ან სატელეფონო კომუნიკაციის საფუძველზე, თუმცა ეს პროცესიც შესაბამისი ჩანაწერებით ვერ მყარდება. 
 სწორედ ამ გარემოებების გათვალისწინებითა და აუდიტის მესამე კითხვიდან გამომდინარე საუბრობს აუდიტის ჯგუფი სამორიგეო დანიშნულებით ავტოსატრონსპორტო საშუალებების მოხმარების თაობაზე ერთიანი წესის შემუშავების აუცილებლობის შესახებ, რადგანაც არსებული მდგომარეობა მიუთითებს, რომ სამინისტროს სისტემაში არ არის დანერგილი იმ სახის კონტროლ(ებ)ის მექანიზმები, რომლებიც უზრუნველყოფენ  შესაბამისი პირებისათვის პასუხისმგებლობის დაკისრების კონტროლს და საქართველოს მთავრობის 2014 წლის  6 თებერვლის N121 დადგენილების მოთხოვნების დაცვას.

პასუხი მეხუთე კითხვაზე 
სისტემაში დასაქმებული სამიზნე ჯგუფის შვებულებების, საწვავის ლიმიტების დაწესების ბრძანებებისა და სხვა დოკუმენტაციის განხილვისას აღმოჩნდა, რომ რიგ შემთხვევებში, განპიროვნებულ (როდესაც თანამდებობის პირი არ არის ავტოსატრანსპორტო საშუალებაზე პასუხისმგებელი პირი) და/ან სამორიგეო დანიშნულების ავტოსატრანსპორტო საშუალებებზე (მიუხედავად იმისა, რამდენად სწორად არის განსაზღვრული პასუხისმგებელი პირი)  პასუხისმგებელი პირების შვებულებაში გასვლის პერიოდში, მათი სხვა პირებით ჩანაცვლება, იმავე და/ან გათანაბრებული იერარქიის დოკუმენტით არ მომხდარა. 
შვებულებების შესახებ ბრძანებაში არ არის ჩანაწერი შემცვლელი პირის განსაზღვრის თაობაზე, არც ლიმიტების ბრძანებებში არ შესულა შესაბამისი ცვლილებები  და არც სხვა გამოცემული აქტი არ ადასტურებს ჩანაცვლების  ფაქტს. შესაბამისად, აუდიტის ჯგუფი მიიჩნევს, რომ დასანერგია კონტროლი, რომელიც  უზრუნველყოფს პასუხისმგებელი პირის შვებულებაში გასვლის პერიოდში, სხვა პირით ჩანაცვლების საკითხის დარეგულირების ფორმას. 
ის ფაქტები რომ პასუხისმგებელი პირების ჩანაცვლება არ მომხდარა ადასტურებს, რომ ამ შემთხვევებში ავტოსატრანსპორტო საშუალებებზე პასუხისმგებელი პირები ფაქტობრივად არ იყვნენ განსაზღვრული. ორგანიზაციის აქტივებზე კი პასუხისმგებელი პირების განუსაზღვრელობა დაწესებულებისათვის მატერიალური ზარალის საფუძველი შეიძლება გახდეს.

პასუხი მეექვსე კითხვაზე
,,საჯარო სამსახურის შესახებ’’ საქართველოს კანონის 2017 წლის 1 ივლისამდე და 2017 წლის 1 ივლისის შემდგომი პერიოდიდან  მოქმედი კანონების თანახმად, პირის შვებულებაში გასვლის პერიოდში მოხელე ვალდებული იყო შვებულებაში გასვლამდე, სამსახურებრივი უფლებამოსილების განხორციელებასთან დაკავშირებით, მისთვის მინდობილი საჯარო დაწესებულების ქონების დასაბრუნებლად, მიემართა საამისოდ უფლებამოსილი პირისათვის, რომელიც ვალდებული იყო გადაებარებინა ეს ქონება. 
  სამინისტროს სისტემაში არის შემთხვევები, როდესაც შესაბამისი სამართლებრივი საფუძვლების გარეშე, ხორციელდება განპიროვნებული ავტოსატრანსპორტო საშუალებების გამართვა/გამოყენება პირის შვებულებაში ყოფნის პერიოდში. 
შესაბამისად, შვებულებაში ყოფნის პერიოდებში ავტოსატრანსპორტო საშუალებების გამოყენებას უნდა შეექმნას სამართლებრივი საფუძვლები, ასევე უნდა შეიქმნას წესი, რომელიც ამ ავტოსატრანსპორტო საშუალების სტატუსს განსაზღვრავს პირის შვებულებაში ყოფნის პერიოდში. წინააღმდეგ შემთხვევებში, მათი საწვავით გამართვის თითოეული ფაქტი აღქმული იქნება, როგორც სისტემური ხარვეზი და მიენიჭება ავტომობილის არადანიშნულებით გამოყენების კვალიფიკაცია. 

პასუხი მეშვიდე კითხვაზე
განპიროვნებული სტატუსის მქონე ავტოსატრანსპორტო საშუალებებით მოსარგებლე პირების მივლინებებში ყოფნის პერიოდების შესწავლით გამოვლინდა, რომ  ხორციელდება  ავტომობილების საწვავით გამართვა/გამოყენება პირის საზღვარგარეთ მივლინებაში ყოფნის პერიოდში. 
აღნიშნულ პროცესთან დაკავშირებით არსებული კონტროლები, ვერ უზრუნველყოფენ პირის, რომელზეც განპიროვნებულია ავტოსატრანსპორტო საშუალება,  მივლინებაში ყოფნის პერიოდში, დოკუმენტურად დადასტურებული საფუძვლით გამართვა/გამოყენებას. ყოველივე ეს კი ავტოსატრანსპორტო საშუალების არადანიშნულებით გამოყენების კვალიფიკაციის მინიჭების საფუძველი შეიძლება გახდეს.     

პასუხი მერვე კითხვაზე
სამინისტროს სისტემაში დაფიქსირდა არაერთი შემთხვევა, როდესაც გამოსასვლელ და უქმე დღეებში,  შესაბამისი საფუძვლების გარეშე, ხორციელდება ავტოსატრანსპორტო საშუალებების საწვავით გამართვა დისლოკაციის ადგილიდან 30 კმ - ზე შორ მანძილზე (მანძილი, რომელიც საჭიროებს შესაბამისი დოკუმენტაციის გაფორმებას). იმ შემთხვევებში, როდესაც აღნიშნული ხორციელდება პირის ოფიციალურ მივლინებასთან დაკავშირებით, მოქმედი კანონმდებლობა შესაბამისი დოკუმენტის გაფორმებას მოითხოვს, თუმცა მსგავს შემთხვევებთან დაკავშირებით, ასეთი ტიპის დოკუმენტაცია ვერ იქნა წარმოდგენილი. დისლოკაციის ადგილიდან დაშორებით, დოკუმენტურად დაუდასტურებელი  საფუძვლების გარეშე, ავტომობილის საწვავით გამართვა, მისი არადანიშნულებით გამოყენების კვალიფიკაციის მინიჭების საფუძველი შეიძლება გახდეს. შესაბამისად, სამინისტროს სისტემაში დანერგილმა კონტროლებმა უნდა უზრუნველყოს გამოსასვლელ და უქმე დღეებში ავტოსატრანსპორტო საშუალებების მოძრაობის, დოკუმენტურად გამყარებული ფორმით  გამართლება.      

პასუხი მეცხრე კითხვაზე
არსებობს რისკი, რომ ორ და/ან მეტ ავტოსატრანსპორტო საშუალებაზე ერთი პირის პასუხისმგებლობის დროს, ერთდროულად ორი და/ან მეტი ავტოსატრანსპორტო საშუალების, სასწრაფო სამსახურებრივი საჭიროებიდან გამომდინარე,  დროულად (დადგენილ ვადებში) ვერ/არ მოხდეს პასუხისმგებელი პირის სათანადო ფორმით ჩანაცვლება. შესაბამისად, ეს ფაქტი აღქმული იქნება, როგორც ავტოსატრანსორტო საშუალების გამოყენება არაუფლებამოსილი პირის მიერ. 
სამინისტროს სისტემაში ყოველთვიური ლიმიტის დადგენა/განსაზღვრის შესახებ ბრძანებებით ორ დ/ან მეტ ავტოსატრანსპორტო საშუალებაზე ერთი პასუხისმგებელი პირის განსაზღვრის შემთხვევაში, ავტოსატრანსპორტო საშუალებების გამართვის ამონაწერების ანალიზისას აღმოჩნდა, რომ ადგილი აქვს საწვავ(ებ)ით გამართვას არაგონივრულად მოკლე დროში, რაც მიუთითებს ავტოსატრანსპორტო საშუალების არაუფლებამოსილი პირის მიერ გამოყენებაზე.
   
პასუხი მეათე კითხვაზე
სამინისტროს სისტემის მონაწილეების მიერ წარმოდგენილი იყო პროცესების აღწერის დოკუმენტაცია, რომელთა მიხედვითაც, ოდომეტრის მაჩვენებლების აღრიცხვის  პერიოდულობასა და მათ სისწორეზე პასუხისმგებელი პირების დადგენამ აჩვენა, რომ ზოგიერთი დაწესებულება საერთოდ არ აღრიცხავს ამ მონაცემებს, ზოგიერთი აღრიცხავს პერიოდულად - თვეების მიხედვით, მაგრამ ადეკვატურად ვერ/არ იყენებს მათ, ხოლო ამ მონაცემებზე პასუხისმგებელი პირები არცერთ მონაწილეს არ ჰყავს ფორმალიზებულად განსაზღვრული.
ავტომანქანების გამართვის შესახებ (აგს) ამონაწერებში, იშვიათ შემთხვევებში, ფიქსირდება ოდომეტრის მონაცემები.  სამინისტროს სისტემის მონაწილეები არ იყენებენ ოდომეტრის მაჩვენებლების მონაცემების აღრიცხვა/დოკუმენტირების შესახებ მომსახურებას, მაშინ როდესაც შესყიდვის დოკუმენტი ამას ითვალისწინებს. 
 მიზანშეწონილია სამინისტროს სისტემაში საწვავის ხარჯვის, ავტოსატრანსპორტო საშუალებების დატვირთვა/გამოყენების კონტროლისათვის შემოღებული იქნას ავტოგასამართ სადგურებზე ოდომეტრების მაჩვენებლების აღრიცხვის სერვისის გამოყენება. აღნიშნული მონაცემები კი, ამავდროულად, შეიძლება, კონკრეტულ ავტოსატრანსპორტო საშუალებაზე, საწვავის გონივრული ლიმიტის  დადგენის საფუძველი  გახდეს.














თავი   V
 ანგარიშგება
ა) მიგნებები

1. სამინისტროს სისტემაში არ არის შემუშავებული ერთიანი უნივერსალური წესი სისტემის ყველა მონაწილისათვის, რომელიც უზრუნველყოფს საქართველოს მთავრობის 2014 წლის 6 თებერვლის N121 დადგენილების „სახელმწიფო ავტოპარკის გადანაწილების, კლასიფიკაციისა და სამსახურებრივი ავტომანქანის შესყიდვის ან ჩანაცვლების წესის“ მოთხოვნების დაცვას  (აუდიტის ფაილი # 1);
 2. სამინისტროს სისტემაში საწვავ(ებ)ის ყოველთვიური ლიმიტების დადგენა/განსაზღვრის შესახებ ბრძანებების გამოცემის  საფუძვლები არ არის ფორმალიზებული და არ ერთვის მომზადებული ბრძანებების პროექტებს (აუდიტის ფაილი # 2);
3.  სამინისტროს სისტემაში საწვავ(ებ)ის ყოველთვიური ლიმიტის დადგენა/განსაზღვრის შესახებ ბრძანებით, ავტოსატრანსპორტო საშუალების განპიროვნება და სამორიგეო დანიშნულებით გამოყენება, რიგ შემთხვევებში, არ ხორციელდება საქართველოს მთავრობის 2014 წლის 6 თებერვლის N121 დადგენილებით განსაზღვრულ თანამდებობის პირ(ებ)ზე (აუდიტის ფაილი # 3);
4. სამინისტროს სისტემაში არ არის შემუშავებული სამორიგეო  ავტოსატრანსპორტო საშუალებების გამოყენების შესახებ  წესი (აუდიტის ფაილი # 4); 
5. სამინისტროს სისტემაში განპიროვნებულ და/ან სამორიგეო დანიშნულების ავტოსატრანსპორტო საშუალებებზე პასუხისმგებელი პირ(ებ)ის შვებულებაში გასვლის პერიოდში, ბრძანებითვე არ ხორციელდება შესაბამისი ცვლილებები სხვა პასუხისმგებელი პირ(ებ)ის განსაზღვრის თაობაზე (აუდიტის ფაილი # 5);
6. სამინისტროს სისტემაში, ხშირია შემთხვევები, როდესაც შესაბამისი საფუძვლების გარეშე ხორციელდება განპიროვნებული ავტოსატრანსპორტო საშუალებების გამართვა/გამოყენება პირის შვებულებაში ყოფნის პერიოდში (აუდიტის ფაილი # 6);  
7. სამინისტროს სისტემაში, ფიქსირდება შემთხვევები, როდესაც შესაბამისი საფუძვლების გარეშე, ხორციელდება განპიროვნებული ავტოსატრანსპორტო საშუალებების გამართვა/გამოყენება პირის მივლინებაში ყოფნის პერიოდში (აუდიტის ფაილი # 7);

8. სამინისტროს სისტემაში ფიქსირდება შემთხვევები, როდესაც გამოსასვლელ და უქმე დღეებში,  შესაბამისი საფუძვლების გარეშე, ხორციელდება ავტოსატრანსპორტო საშუალებების გამართვა დისლოკაციის ადგილიდან 30 კმ - ზე შორ მანძილზე (აუდიტის ფაილი # 8);
9. სამინისტროს სისტემაში ფიქსირდება შემთხვევები, როდესაც  ორ და/ან მეტ ავტოსატრანსპორტო საშუალებაზე ყოველთვიური ლიმიტის დადგენა/განსაზღვრის შესახებ ბრძანებებით ერთი პასუხისმგებელი პირის დადგენის შემთხვევაში, ხორციელდება საწვავ(ებ)ით გამართვა არაგონივრულად მოკლე დროში, რაც მიუთითებს ავტოსატრანსპორტო საშუალების არაუფლებამოსილი პირის მიერ გამოყენებაზე (აუდიტის ფაილი # 9);
10. არ ხდება მიმწოდებლის მიერ შემოთავაზებული სერვისის - ავტოგასამართ სადგურებზე ოდომეტრების მაჩვენებლების აღრიცხვის გამოყენება (აუდიტის ფაილი # 10).
სამინისტროს ცენტრალური აპარატსა და მის სახელმწიფო კონტროლს დაქვემდებარებულ საჯარო სამართლის იურიდიული პირების ჭრილში აღნიშნულ მიგნებების ხდომილებას აქვს შემდეგი სახე:

	მიგნება
	საქართველოს შრომის, ჯანმრთელობისა და სოციალური დაცვის სამინისტროს ცენტრალური აპარატი
	სსიპ-ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი
	სსიპ - სამედიცინო საქმიანობის სახელმწიფო რეგულირების სააგენტო
	სსიპ - სოციალური მომსახურების სააგენტო
	სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი

ბ) საქართველოს შრომის, ჯანმრთელობისა და სოციალური დაცვის სამინისტროსა და მის სახელმწიფო კონტროლს დაქვემდებარებული საჯარო სამართლის იურიდიულ პირებში ავტოპარკის მართვის სისტემის მოწესრიგების მიზნით განსახორციელებელი რეკომენდაციები:

1. ეფექტური კონტროლის მექანიზმების შემუშავების მიზნით, სამინისტროს სისტემის ბალანსზე რიცხული ავტომობილების გამოყენების წესისა და საწვავის ხარჯვის ლიმიტის განსაზღვრისათვის, დაწესდეს  ბრძანების დანართის ნიმუში, ყველა საჭირო ელემენტის ჩამონათვალით:  
ნიმუში
	ავტომობილის დანიშნულება
(განპიროვნებული/
სამორიგეო/
სპეციალიზებული)
	ავტომობილის კლასი
	მუდმავი სამუშაო ადგილი
	ავტომობილის რეკვიზიტები
	პასუხისმგებელი პირ(ებ)ი
	საწვავის თვის ლიმიტი (ლიტრი)

	
	
	
	მარკა
	სახ.N
	
	

	განპიროვნებული
(თანამდებობა)
	I
(მსუბუქი/მაღალი გამავლობის მსუბუქი)
	თბილისი
	მარკა, 
	სახ.N
	სახელი, გვარი
(რამდენიმეს შემთხვევაში უნდა ჩაიწეროს ყველა)
	500

	განპიროვნებული
(თანამდებობა)
	II
(მსუბუქი/მაღალი გამავლობის მსუბუქი)
	ბათუმი
	მარკა, 
	სახ.N
	სახელი, გვარი
(რამდენიმეს შემთხვევაში უნდა ჩაიწეროს ყველა)
	300

	სამორიგეო/განპიროვნებული
(სტრუქტურული ერთეული)

	III
(მსუბუქი/მაღალი გამავლობის მსუბუქი)
	თბილისი
	მარკა, 
	სახ.N
	სახელი, გვარი
(რამდენიმეს შემთხვევაში უნდა ჩაიწეროს ყველა)
	250

	სამორიგეო
(ზოგადი დანიშნულების)
	IV
(მსუბუქი)
	ქუთაისი
	მარკა, 
	სახ.N
	სახელი, გვარი
(რამდენიმეს შემთხვევაში უნდა ჩაიწეროს ყველა)
	200

	სპეციალიზებული
	სპეციალიზებული
	თბილისი
	მარკა, 
	სახ.N
	(რამდენიმეს შემთხვევაში უნდა ჩაიწეროს ყველა)
	200


განმარტებები:
ა)	„ავტომობილის დანიშნულებისა“ და „ავტომობილის კლასის“ მითითებამ უნდა უზრუნველყოს მსუბუქი ავტომობილების ფუნქციების განაწილებისას ერთიანი სტანდარტის დადგენა, ავტომობილების კლასიფიკაცია და კლასების განაწილება, როგორც ეს მოცემულია საქართველოს მთავრობის 2014 წლის 6 თებერვლის N121 დადგენილებაში;
ბ)	სამინისტროს სისტემისათვის „მუდმივი სამუშაო ადგილის“ მითითება მნიშვნელოვანია, რამდენადაც მის ბალანსზე რიცხული ავტომობილებით სარგებლობა ხორციელდება მთელი ქვეყნის მასშტაბით. აღნიშნული ველის ჩანაწერებით უნდა განისაზღვროს ავტომობილების მუდმივი დისლოკაციის ადგილი, რაც ხელს შეუწყობს ავტომობილის არადანიშნულებით გამოყენების ფაქტების გამოვლენას; 
გ)	მნიშვნელოვანია, რომ უზრუნველყოფილი იქნას ძირითადი და არაძირითადი/ალტერნატიული „პასუხისმგებელი პირ(ებ)ის“ განსაზღვრა სისტემის ბალანსზე რიცხულ ავტოსატრანსპორტო საშუალებებზე.
შესაბამისი დოკუმენტით, ერთ ავტოსატრანსპორტო საშუალებაზე „პასუხისმგებელ პირად“ რამდენიმე პირის დანიშვნის უპირატესობა მდგომარეობს იმ გარემოებაში, რომ ერთერთი პასუხისმგებელი პირის შვებულებაში და/ან საავადმყოფო ფურცელზე ყოფნის პერიოდში, მის მოვალეობას შეასრულებს ბრძანებით თავიდანვე განსაზღვრული სხვა პირი და ეს ფაქტი არ მოითხოვს დამატებითი დოკუმენტაციის შექმნას, რაც ხშირ შემთხვევებში, უკონტროლოდ რჩება.
ასევე გასათვალისწინებელია, რომ დაუშვებელია დაწესებულების ხელმძღვანელის შესაბამისი დოკუმენტის საფუძველზე დაკისრებული პასუხისმგებლობის გარეშე, პირის მიერ აღმასრულებელი ხელისუფლების დაწესებულების ბალანსზე რიცხული ავტომობილის მართვა.
დ)	ავტომობილების საწვავის ხარჯვის თვის ლიმიტის დადგენა უნდა განხორციელდეს სისტემაში ამისათვის განსაზღვრული პასუხისმგებელი პირ(ებ)ის მიერ, მიმდინარე და გრძელვადიანი დაკვირვების შედეგად განხორციელებული ანალიზის საფუძველზე.
 	ანალიზმა უნდა მოიცვას ანალიტიკური პროცედურები ყველა დათვლადი და გაზომვადი მონაცემის გამოყენებით (ავტოსატრანსპორტო საშუალების ოდომეტრების მაჩვენებლები, ავტომობილის მოძრაობის ხანგრძლივობა დღის მონაკვეთების მიხედვით, მოხმარებული საწვავების რაოდენობები, მუდმივი და ფორს-მაჟორული გადაწყვეტილებების საფუძველზე განხორციელებული მარშრუტების სიხშირის თაობაზე ჩანაწერები  და სხვა საჭირო მონაცემები).  
ამისათვის, აუცილებელია ანალიტიკური ცხრილებისა და გრაფიკების წარმოება დაკვირვების მთლიან პერიოდზე (მაგ; ჟურნალების წარმოება). დაკვირვების შედეგებზე დაყრდნობით, უნდა შედგეს მოხსენებითი ბარათი აქტის გამოცემაზე უფლებამოსილი პირის სახელზე, რომელშიც დეტალურად იქნება დასაბუთებული თითოეული ავტოსატრანსპორტო საშუალებისათვის სხვადასხვა ოდენობის ლიმიტის დაშვების სისწორე. 
ამასთან, გათვალისწინებული უნდა იყოს ცდომილების გარკვეული პროცენტული მაჩვენებელიც,  რომლის სიდიდემ არ უნდა გადააჭარბოს დაკვირვების  პროცესში მიღებულ საშუალო მაჩვენებელს. 
მიმდინარე დაკვირვებამ უნდა მოიცვას 1 და 3 თვიანი პერიოდები, ხოლო გრძელვადიანმა დაკვირვებამ - 6 თვიანი და 1 წლიანი პერიოდები. 
აღნიშნული მოხსენებითი ბარათი უნდა დაერთოს ინდივიდუალურ-სამართლებრივი  აქტის პროექტს.
2.	სამინისტროს სისტემაში უნდა დაინერგოს სამორიგეო ავტომობილებით სარგებლობის ერთიანი წესი. ამისათვის მიზანშეწონილია შემოღებულ იქნას ზონარგაყრილი და ბეჭდით დამოწმებული ჟურნალების სისტემა.
ჟურნალებში ჩანაწერები უნდა განხორციელდეს  წარმოდგენილი ნიმუშის მიხედვით. ასევე, უნდა დადგინდეს ჟურნალების წარმოების სისწორესა და ცენტრალურ ოფისში გადაგზავნაზე პასუხისმგებელ პირთა წრე.
 	პასუხისმგებელი პირები, ყოველი თვის ბოლო რიცხვში (როდესაც ემთხვევა გამოსასვლელ და/ან უქმე დღეს, მოქმედი კანონმდებლობით გათვალისწინებული წესით) ჟურნალებიდან ამონაწერს, დასკანერებული და ხელმოწერილი ფორმით, ასევე Excel ფაილით, გადააგზავნიან ცენტრალურ ოფისში.
შესაბამისი დოკუმენტაციის დადგენილ ვადებში  წარმოუდგენლობის თითოეული შემთხვევა უნდა გახდეს მომდევნო თვის ლიმიტის ჩაურთველობის საფუძველი. აღნიშნულმა, უნდა უზრუნველყოს სამორიგეო ავტომობილების გამოყენების კონტროლი:
ნიმუში
	თარიღი
თვე, რიცხვი
	ავტომობილის რეკვიზიტები
	ოდომეტრის მაჩვენებელი
	მარშრუტი
	მანძილი (კმ)
	პასუხისმგებელი პირის ხელმოწერა
	შენიშვნა


	
	მარკა
	სახ.ნომერი
	
	
	
	
	

	01
	MITSUBISHI 
	....
	5000
	კოჯორი-თბილისი-კოჯორი
	70
	
	

	
	TOYOTA
	….
	6000
	კოჯორი-მარტყოფი-კოჯორი
	80
	
	

	02
	MITSUBISHI
	.....
	5070
	კოჯორი-ქუთაისი-კოჯორი
	300
	
	

	
	TOYOTA
	......
	6080
	-
	-
	
	

	03
	MITSUBISHI
	.....
	5370
	კოჯორი-თბილსი-კოჯორი
	70
	
	

	
	TOYOTA
	......
	6080
	-
	-
	
	



3.	განპიროვნებული ავტომობილებით მოსარგებლე პირების შვებულებებსა და მივლინებებში ყოფნის პერიოდებთან დაკავშირებული საკითხები, დაექვემდებაროს სამინისტროს სისტემის სააღრიცხვო პოლიტიკის მოთხოვნებს;  
4.	საწავავის შესყიდვის მომსახურება გამოყენებულ უნდა იქნას სრულად, ოდომეტრის მაჩვენებლების აღრიცხვის ჩათვლით,  მითუმეტეს, როდესაც ის ემსახურება გავლილი მანძილების კონტროლს;
5.	საკითხები, რომლებიც სისტემის დაწესებულებებისათვის შესაძლოა იყოს  სპეციფიური და განსხვავდებოდეს სისტემის სხვა მონაწილეების ყოველდღიური საქმიანობისაგან, დარეგულირდეს დაწესებულების შიდა  რეგულაციებით,  ხოლო მთავრობის დადგენილებით გაუთვალისწინებელი საკითხები დარეგულირდეს საქართველოს მთავრობის 2013 წლის 21 ოქტომბრის N266 დადგენილებით შექმნილ კომისიასთან შეთანხმებით;
6.	აღნიშნული რეკომენდაციები გავრცელდეს 2018 წლის 1 აპრილიდან წარმოებულ საქმიანობაზე, გარდა პირველი პუნქტის „დ“ ქვეპუნქტისა, რომლის ამოქმედებაც განხორციელდეს მიმდინარე წლის 1 ივლისიდან. 

